
				ఈ పుట అచ్చుదిద్దబడ్డది



		
చేసెదవు నన్ను మిక్కిలి చెలిమి రతుల

నేలు మీ వేగ మా టాడి ఫాలలసిత

సరసనవచంద్రరేఖ యో చంద్రరేఖ.

	ఉ.	
తియ్యని మొద్దుమాటలును దేనియ గాఱెడు బొల్లిమోవియున్

బయ్యెదకొంగులోఁ బొదలు బల్చనుగుబ్బలు మంగలంబుతోఁ

గయ్యముసేయు మోము నులిగన్నులు తోరపుఁగౌను నాకుఁ జూ

పియ్యడ మారుకేళిఁ గడు నేలుము జాలము సేయ కింతయున్.

	మ.	
అమలం బై తరుణారుణద్యుతిసమేతాశ్వత్థపత్రాభ మై

రమణీయస్ఫుటదీర్ఘలింగయుత మై రంగద్ద్రవోపేత మై

సమ మై రోమవిహీన మై వెడద యై జానొప్పు నీ మారగే

హము నా కర్మిలిఁ జూపి ప్రౌఢరతి నోల్లాడించు చంద్రీ దయన్.

	వ.	
అని మఱియును.

	ఉ.	
హా యనుఁ జంచరీకనిచయాంచితకుంచితరోమకామగే

హా యను దానమానితమహాద్విపమోహనమోహనైకబా

హా యనుఁ గంకకాకమహిషాశితదుర్భరనిర్భరాతిదే

హా యనుఁ జంద్రి తాళ నహహా యనుఁ భీతశిరోరుహా యనున్.

	ఉ.	
డాయఁగ రాకు నన్ను మరుడా యను నేఁచగ నేల రిక్కఱేఁ

డా యను వద్దువద్దు చనుడా యను సోఁకక పొమ్ము గాలిపీ

డా యను చంద్రితల్లి వఱడా యను వేంకటశాస్త్రి నేఁడు రాఁ

డా యను కూఁతుఁ గూర్పఁ దగఁడా యను నేగతి దేవుఁడా యనున్.

	క.	
ఆకరణి నుడివి డేరా

మేకువలెన్ బిఱ్ఱబిగిసి మిట్టిపడు నిజా

స్తోకసుమకామదండముఁ

జేకొని చీకుచును బుద్ధిఁ జెప్పఁ దొడంగెన్.

	ఉ.	
చాపలమోపు చంద్రి నిను జక్కఁగఁ జక్కెరవింటిదంట పెన్

గాపురపింటిలోపలికిఁ గ్రక్కున దూరి సుఖింపకుండ సం

తాప మొనర్చి యేఁగె నటు తాళు మటన్నను దాళకేల యు

ద్యాపనశక్తిఁ జూపెదవు దండము నీకు మనోజదండమా.

